ՏԵՂԵԿԱՆՔ-ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈԿՏԵՄԲԵՐԻ 20-Ի N 1708-Ն ՈՐՈՇՄԱՆ ՄԵՋ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ ֆինանսների նախարարություն
17.02.2021թ․
թիվ 01/2-1/2144-2021
	Ի կատարումն ՀՀ վարչապետի ս.թ. փետրվարի 15-ի թիվ 02/16.12/4526-2021 հանձնարարականի, հայտնում ենք, որ «Հայաստանի Հանրապետության կառավարության 2020 թվականի հոկտեմբերի 20-ի թիվ 1708-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:

	Ընդունվել է ի գիտություն։

	ՀՀ արդարադատության նախարարություն 17.02.2021թ․
թիվ 01/27.2/3679-2021
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2020 թվականի հոկտեմբերի 20-ի N 1708-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

Ներկայացված «Հայաստանի Հանրապետության կառավարության 2020 թվականի հոկտեմբերի 20-ի N 1708-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ հարկ ենք համարում ներկայացնել հետևյալ դիտողություններն ու առաջարկությունները.
1. Նախագծի 1-ին կետում «1.1 ենթակետը լրացնել նոր պարբերությամբ» բառերն անհրաժեշտ է փոխարինել «1.1 կետը լրացնել նոր 5-րդ ենթակետով» բառերով:
2. Նախագծի 2-րդ կետում անհրաժեշտ է հստակեցնել այն հարցը, թե Նախագծի գործողությունը որ տարվա հունվարի 1-ից ծագած հարաբերությունների վրա է տարածվելու:
	 











Ընդունվել է։ Նախագծում կատարվել է համապատասխան փոփոխությունը։

Ընդունվել է։ Նախագծում կատարվել է համապատասխան փոփոխությունը։

	ՀՀ պետական եկամուտների կոմիտե 16.02.2021թ.
թիվ 01/3-2/8374-2021
	«Հայաստանի Հանրապետության կառավարության 2020 թվականի հոկտեմբերի 20-ի N 1708-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
Ներկայացված նախագծով կարգավորված չեն նախագծում ներառված՝ արգելված ապրանքների ներմուծման, Հայատանի Հանրապետության տարածքում դրանց իրացումը թույլ չտալու և հետագա արտահանման գործընթացի նկատմամբ հսկողություն իրականացնելու մեխանիզմները: Մասնավորապես, Եվրասիական տնտեսական միության մաքսային օրենսգրքով սահմանված դրույթների շրջանականերում ներմուծման համար արգելված ապրանքների ներմուծումը թույլատրելու կարգավորում նախատեսված չէ, հետևաբար նախատեսված չէ նաև այդպիսի ապրանքների ներմուծումը թույլատրելու դեպքում դրանց նկատմամբ համապատասխան հսկողություն իրականացնելու գործիքակազմ: Միաժամանակ, հետագա արտահանման պայմանի առկայությունը ենթադրում է նաև Եվրասիական տնտեսական միության անդամ այլ պետություններ ապրանքների արտահանման վերաբերյալ պայմանագրերի առկայություն, սակայն նախագծով նախատեսված չեն ներմուծողի կողմից հետագա արտահանման պայմանի չպահպանման և պայմանագրային պարտավորությունների չկատարման կամ Հայաստանի Հանրապետության տարածքում նշյալ ապրանքների իրացման հետևանքները, ինչպես նաև նախատեսված չեն նշյալ գործընթացի նկատմամբ հսկողություն իրականացնող և պատասխանատվության միջոցներ կիրառող համապատասխան մարմինները՝ հաշվի առնելով այն հանգամանքը, որ ըստ էության, համապատասխան մաքսային ընթացակարգով ձևակերպվելուց հետո ներմուծվող ապրանքները ստանում են Եվրասիական տնտեսական միության ապրանքի կարգավիճակ: Մյուս կողմից, մաքսային կանոնների խախտման համար պատասխանատվության միջոցները սահմանված են ՀՀ մաքսային օրենսգրքով, որի դրույթների շրջանակներում նույնպես առկա չեն ներկայացված գործընթացի իրականացման ժամանակ խախտումներ թույլ տալու դեպքում պատասխանատվության կիրառման ուղղակի միջոցներ: Հարկ է հավելել նաև, որ պատասխանատվության միջոցների կիրառումը գործող օրենդրությամբ ուղղակիորեն կապվում է մաքսատուրքերի, հարկերի չվճարման կամ թերի վճարման երևույթի հետ և վերը ներկայացված իրավիճակում մաքսատուրքերի ու հարկերի վճարված լինելու և ապրանքները բաց թողնված լինելու հանգամանքը առավել բարդացնում է հսկողություն իրականացնելու և պատասխանատվության միջոցներ կիրառելու գործընթացը:
Հաշվի առնելով վերը նշված հսկողական ռիսկերը, ինչպես նաև գործնականում դրանց վերահսկելիության մեխանզիմների բացակայությունը՝ հայտնում ենք, որ ներկայացված նախագծի ընդունումը համարում ենք ոչ նպատակահարմար:

	




Չի ընդունվել, քանի որ ներկայացված նախագծով սահմանվել է հատուկ մեխանիզմ, որի կիրարկման ժամանակ բացառվում է արգելված ապրանքների իրացումը, ինչպես նաև ապահովվում է դրանց հետագա արտահանման գործընթացի նկատմամբ հսկողությունը։ Մասնավորապես՝ նախագծով առաջարկվել է հետևյալ մոտեցումը․
«5) Հայաստանի Հանրապետությունից այլ երկրներ հետագա արտահանման (այդ թվում՝ Եվրասիական տնտեսական միության անդամ երկրներ), ինչպես նաև Հայաստանի Հանրապետության տարածքով մուտքի մաքսային մարմնից ելքի մաքսային մարմին տարանցիկ փոխադրման նպատակով ԱՏԳ ԱԱ 07, 08 ապրանքային խմբերին դասվող ապրանքների ներմուծման վրա, որոնք մինչև Հայաստանի Հանրապետության տարածքից այդ ապրանքների փաստացի դուրսբերումը պետք է գտնվեն միայն մաքսային հսկողության տարածքներում։ Իսկ մաքսային հսկողության մի գոտուց մինչև մյուս մաքսային հսկողության գոտի տեղափոխումը, ինչպես նաև արտահանման նպատակով այլ տրանսպորտային միջոցի վրա այդ ապրանքների փոխաբեռնումը իրականացվում է մաքսային մարմնի թույլտվությամբ՝ Հայաստանի Հանրապետության մաքսային օրենսդրությամբ սահմանված կարգով:»  

Առաջարկվող մեխանիզմով սահմանվում է, որ մինչ այդ ապրանքների փաստացի դուրսբերումը ՀՀ տարածքից, վերջիններս պետք է գտնվեն միայն մաքսային հսկողության տարածքներում, այսպիսով՝ անհասկանալի է, թե ինչպես այդ ապրանքները կարող են իրացվել Հայաստանի Հանրապետությունում։

Հաշվի առնելով նաև այն հանգամանքը, որ առաջարկվող մեխանիզմով նաև սահմանվում է, որ մաքսային հսկողության մի գոտուց մինչև մյուս մաքսային հսկողության գոտի տեղափոխումը, ինչպես նաև արտահանման նպատակով այլ տրանսպորտային միջոցի վրա այդ ապրանքների փոխաբեռնումը իրականացվում է մաքսային մարմնի թույլտվությամբ՝ Հայաստանի Հանրապետության մաքսային օրենսդրությամբ սահմանված կարգով, ապա կարծում ենք, որ նաև սահմանվում է հետագա արտահանման գործընթացի նկատմամբ հսկողություն իրականացնելու ձևաչափը՝ Հայաստանի Հանրապետության օրենսդրությամբ սահմանված կարգով, որի կիրարկման համար ՀՀ ՊԵԿ մարմինն ունի բավար գործիքակազմ և կարողություններ։

Միևնույն ժամանակ, տրամաբանական հարց է առաջանում, եթե չարգելված ապրանք է ներմուծվում ՀՀ տարածք ԵԱՏՄ այլ անդամ երկիր տեղափոխելու նպատակով, ապա ինչպիսի գործիքակազմ է ՀՀ ՊԵԿ կիրառում։

Անհասկանալի է նման մոտեցումը, քանի որ նախագծով առաջարկվող մեխանիզմը քննարկվել է ՀՀ ՊԵԿ գործընկերների հետ, ավելին առաջարկվել է ՀՀ ՊԵԿ գործընկերներին գործընթացի իրականացման և  վերահսկման հատուկ կարգ սահմանել, որի կապակցությամբ վերջիններս նշել են, որ դրա անհրաժեշտությունը բացակայում է, քանի որ քննարկման արդյունքում մշակված մեխանիզմի միջոցով կարգավորվում է գործընթացը՝ Հայաստանի Հանրապետության մաքսային օրենսդրությամբ սահմանված կարգով։

Նշված քննարկման արդյունքում մշակվել է նախագիծը, որը աշխատանքային կարգով ներկայացվել է ՀՀ ՊԵԿ գործընկերներին, որից հետո ստացել ենք խմբագրված և փոխհամաձայնեցված տարբերակը։    

   

	Սննդամթերքի անվտանգության տեսչական մարմին
/Էլեկտրոնային փոստով/
	Հարգելի գործընկերներ, նախագծի մեջ կարծում եմ պետք է ավելացնել նաև, որ վերահսկողությունը ՊԵԿԻ հետ միասին պետք է իրականացնի ՍԱՏՄ-ն։ 





«Արտահանում» բառը պետք է փոխվի ԵԱՏՄ-ի համար «տեղափոխում» բառով։ 







Իսկ բուսասանիտարական սերտիֆիկատում ծագման երկիրը Թուրքիա գրելու դեպքում, որևէ ռիսկ, կամ խնդիր չեմ տեսնում։  

	Չի ընդունվել, քանի որ առաջարկվող մեխանիզմով չի սահմանափակվում ՍԱՏՄ օրենքով սահմանված գործառույթները, և ՍԱՏՄ օրենսդրությամբ սահմանված լիազորությունների շրջանակներում լիարժեքորեն կարող է իրականացնել իր գործառույթները։

Չի ընդունվել, քանի որ ՀՀ Մաքսային կարգավորման մասին ՀՀ օրենքի 5-րդ հոդվածի 1-ին կետով սահմանված է, որ 
«ապրանքների արտահանում Հայաստանի Հանրապետությունից՝ Հայաստանի Հանրապետության տարածքից ապրանքների և տրանսպորտային միջոցների փաստացի դուրսբերում Միության անդամ այլ պետությունների տարածքներ կամ Միության անդամ չհանդիսացող պետությունների տարածքներ.», այսինքն ապրանքների փաստացի դուրսբերումը ՀՀ տարածքից համարվում է արտահանում։ 


Ընդունվել է ի գիտություն։



